Gwamnatin Amirka Ta Taimaka Ga Y1 Wa
Murhu Kwaskwarima Don Ceton Rayuka

“Inganta yin amfani da murahun dahuwa, wani al’amari ne, na harkokin jadanci
kawo ci gaba, da Gwamnatin Kasar Amirka ke bai wa fifiko,” in ji Ambassador
Terence P. McCulley, a wajen bikin Kaddamar da Kawance da Nijeriya Don

Tsabtace Murahun Dahuwa, a Birnin Abuja, ranar Talata 30 ga watan Maris na
2012.

Ambassador Terence P. McCulley ne ke gabatar da jawabinsa.
Sani Mohammed ne ya dauko hoton.

Wannan aikin na hasashen zai amfanar da iyalan Nijeriya miliyan 10, wajen
dagewa ga yin amfani da mufahu masu tsabta, nan da shekarar 2020. Manufar
wannan Kawancen na Duniya, shine don tallafa wa masu amfani da murahun,
masu tsabta, har miliyan 100, nan da shekarar 2020.

Ambassador McCulley ya yaba wa al’'ummar Nijeriya da suka kasance cikin
wannan Kawancen na Duniya, game da Tsabtace Murahun Dahuwa, wanda
Sakatariyar Kasar Amirka, Hillary Clinton, ta fara shugabanta, a 2010, don
tabbatar da harkokin saye da sayarwa, masu tsabta, da kuma inganta samar da
kayayyakin aiki, a gidaje.

Ya ce, don zama wani bangare na Kawancen na Duniya, Gwamnatin Kasar
Amirka, ta sha alwashin bayar da gudunmawar dolar Amirka miliyan 105, a cikin
shekaru biyar, masu zuwa, don kyautata harkokin diflomasiyya da tabbatar da yin
aiki da nazarin kimiyya da inganta rayuwar jama’a da gwada murahun da kuma
tabbatar da yin aiki da su, kazalika da Kididdige amfaninsu.



Har ila yau, taimakon na Gwamnatin Kasar Amirka, na da burin tallafawa, wajen
kyautata yin amfani da wadannan murahu, da ba su cin wutar lantarki, a makarantu
da wuraren shan magunguna, wani yunkurin da Ambassador McCulley ke fatan zai
zama abin koyi, wajen daukakawa da kuma kwaikwayo, wajen tallafa wa
manufofin gwamnatin Nijeriya, wajen rage yin amfani da itace da kuma man
kananzil, wajen dafe-dafe.

Sani Mohammed ne ya dauko hoton.

Darektan Cibiyar Makamashi da Inganta Yanayi ta Duniya, kuma Jami’in Gudanar
da Kawancen Murahun Masu Tsabta, da Nijeriya, Mista Ewah Otu Eleri, ya ce, za
su fadakar da jama’a game da muhimmancin yin amfani da wannan tsabtattaciyar
hanyar dafe-dafe da inganta yanayi da kyautata rayuwa da kuma taimaka wa mata.
Ya ce jama’ar Nijeriya sun fi na kowace Kasa mutuwa, a sakamakon shaKar
hayaKi, inda kamar mutane dubu 95 ke rasa rayukansu, a kowace sheara, daga
matsalolin shaKar gurbataccen hayaKin murahun dafe-dafe, wanda yana daya daga
cikin munanan ciwace-ciwace, a duniya.

“Ana dafa abinci ne, don jin dadi da tabbatar da Koshin lafiya, da kyautata wa iyali,
amma ba don ya hallaka iyali ba,” in Mista Eleri.

Kawancen Tsabtace Murahun Dafe-dafe, wani tunani ne na Asusun Majalisar
Dinkin Duniya, wajen rage yawan illolin da ake samu.

Babbar Darektar Kawancen na Duniya, Radha Muthiah, ya ce, ya kamata a mayar
da hankali, ga dakushe illolin da wannan al’amarin, na dafe-dafe, ke haddasawa,



tamkar yadda ake kula wa da cututtuka irin su zazzabin malaria da Kanjamau,
(HIV/AIDS) da kuma Cutar Huka.

Ta ce misalin mutane miliyan uku, ke dogara da yin amfani da makamshi, irin su
itace da gawayi, wajen dafe-dafe, a duniya, al’amarin da har ma ke Kare ma na
itatuwan gandun daji da masana harkokin kimiyya suka danganta da dumamar
yanayi.

Wannan Kawancen na Tsabtace Murahun Dafe-dafe, a Duniya, wani tunani ne na
gwamnatoci da kamfanoni, dangane da ceto rayuka, da inganta rayuwar da taimaka
wa mata, da kuma magance canjin yanayi, ta hanyar KirKiro wata kasuwar
murahun don magance matsalolin rashin tsabtar kayayyakin dafe-dafe.

Wadanda suka hada hannu, a Kawancen Tsabtace Murahun Dafe-dafen na Duniya,
sun hada da Ma’aikatar Kiwon Lafiya da Ma’aikatan Kula da Yanayi da
Ma’aikatar Harkokin Mata da kuma Hukumar Makamashi ta Nijeriya, da
Kamfanin BunKasa HaKo Mai, na Shell Petroleum, da Kamfanin Dillancin Mai na
Oando Plc, da Hukumar Bayar da Agaji na Duniya, ta Kasar Amirka, USAID, da
Kamfanin GIZ, dake Nijeriya, da Asusun Heinrich Boll, da Bankin First City
Monument, da Bankin Masana’antu da Cibiyoyin Bunkasa Makamashi da Yanayi
da Ci Gaban Duniya.



